
Annwyl David

Rwy’n croesawu cyhoeddi’r adroddiad ar Ddeddfu yng Nghymru ac yn canmol y
Pwyllgor Materion Cyfansoddiadol a Deddfwriaethol ar gynnal ymchwiliad manwl a
chadarn.

Rwy’n cytuno’n llwyr &'r sylw yn yr adroddiad sy’n dweud, er y gall y Cynulliad fod
yn falch o’i rdl fel deddfwrfa fodern sy’n gwneud newidiadau er lles pobl Cymru,
mae yna heriau i’'w goresgyn o hyd. Mae arfer gorau yn rhywbeth sy’n esblygu’n
gyson, ac mae’n rhaid inni symud gydag ef, er mwyn sicrhau proses
ddeddfwriaethol effeithlon ac er mwyn cyflawni ar ran pobl Cymru.

Yn yr atodiad isod, rwyf wedi ymateb i'r argymhellion hynny sy’n dylanwadu’n
uniongyrchol ar gyfrifoldebau Comisiwn y Cynulliad. Rwy’n falch o allu derbyn pob
un o’r argymhellion hynny.

Wrth wneud hynny, rwy’n cydnabod y gall argymhellion ehangach y Pwyllgor hefyd
effeithio ar Gomisiwn y Cynulliad. Er enghraifft, rwy’n croesawu argymhelliad y
Pwyllgor y dylai Llywodraeth Cymru, mewn cydweithrediad & Chomisiwn y
Gyfraith, ddatblygu cynllun hirdymor ar gyfer cydgrynhoi deddfau Cymru. Mewn
tystiolaeth ysgrifenedig a gyflwynais yn ddiweddar i Gomisiwn y Gyfraith,
dywedais yr hoffwn i’n bersonol weld Llywodraeth Cymru yn ymrwymo i naill ai

rhaglen o atgyfnerthu neu gyfundrefnu. Os bydd Llywodraeth Cymru yn derbyn yr
argymhelliad hwn, bydd Comisiwn y Cynulliad yn amlwg yn rhanddeiliad allweddol
wrth fwrw ymlaen &'r gwaith hwn. Yn yr un modd, rwy’n rhagweld y byddai gan
Gomisiwn y Cynulliad ddiddordeb arbennig mewn adolygiad gan Lywodraeth
Cymru 0’i dull o lunio Memoranda Esboniadol yn ogystal ag unrhyw waith i greu
cronfa ddata o derminoleg safonol neu edrych ar ddichonoldeb sefydlu Argraffydd
y Frenhines ar gyfer Cymru.

| gloi, hoffwn ddiolch i bawb a gyfrannodd at yr ymchwiliad, ac am adroddiad
trylwyr a myfyrgar y Pwyllgor.

Yn gywir

Y Fonesig Rosemary Butler AC
Liywydd

Bipon:

Ymatebion i argymhellion penodol

Argymbhelliad 3: Rydym yn argymell y dylid cael rhagdybiaeth o blaid
cyhoeddi Biliau drafft. Mae'r argymhelliad hwn yn gymwys i Lywodraeth
Cymru ac i Aelodau Cynulliad sydd wedi cael caniatad i gyflwyno Biliau.

Argymhelliad 5: Rydym yn argymell bod memorandwm ariannol yn cael ei
gyhoeddi i gyd-fynd a’r holl Filiau drafft, sy’n cynnwys gwybodaeth am
gostau’r polisi dan sylw, y sefylifa ddeddfwriaethol a’r costau ar 6l gwneud y
ddeddfwriaeth. Mae’r argymhelliad hwn yn gymwys i Lywodraeth Cymru ac i
Aelodau Cynulliad sydd wedi cael caniatad i gyflwyno Biliau.

Ymateb: Derbyn (i’r graddau y mae’n ymwneud & Chomisiwn y Cynulliad)

Rwy'n croesawu argymhellion y Pwyllgor ar graffu cyn y broses ddeddfu. Fel y
dywedais wrth roi tystiolaeth i’r Pwyllgor, rwy’n credu bod craffu cyn y broses
ddeddfu yn elfen hynod werthfawr o’r broses ddeddfwriaethol mewn sefydliad un
siambr.

Yn amlwg, mae’n briodol y dylai Aelodau Cynulliad unigol sydd wedi cael caniatad
i fwrw ymlaen barhau’n gyfrifol am benderfyniadau ar gyhoeddi Biliau drafft a’u
memoranda ariannol cysylltiedig.

Fodd bynnag, credaf y byddai’n briodol cynnwys yr argymhellion hyn fel arfer
gorau yn y cyfarwyddyd a lunnir ar gyfer Aelodau Cynulliad sy’n cael caniatad i
fwrw ymlaen a Bill Aelod yn y Pumed Cynulliad. Cafodd Biliau dau Aelod a gafodd
caniatad i fwrw ymlaen yn ystod y Pedwerydd Cynulliad (y Bil Safleoedd
Carafannau Gwyliau (Cymru) a’r Bil Lefelau Staff Nyrsio (Cymru)) eu cyhoeddi gan
Aelodau fel Biliau drafft ar gyfer ymgynghoriad. Felly, ar sail y profiadau blaenorol
hyn, gall canllawiau o’r fath dynnu sylw at fanteision cyhoeddi Bil drafft fel rhan
o’r broses o ddatblygu Bil.

Argymbhelliad 23: Rydym yn argymell bod Comisiwn y Cynulliad a
Llywodraeth Cymru yn ystyried pa mor ymarferol fyddai rhoi trefniadau ar
waith ar gyfer cynnig secondiad i aelodau o staff Swyddfa’r Cwnsler
Deddfwriaethol i Gomisiwn y Cynulliad.

Ymateb: Derbyn (i'r graddau y mae’n ymwneud a Chomisiwn y Cynulliad)

Fel y nodais mewn tystiolaeth lafar i'r Pwyllgor, prin yw’r capasiti yng Nghymru ar
gyfer drafftio deddfwriaeth a gwelliannau.

Mae swyddogion Comisiwn y Cynulliad wedi ymchwilio yn y gorffennol i
amrywiaeth eang o opsiynau ar gyfer gwella ein capasiti i ddrafftio gwelliannau, ac

mae staff yn cael eu hyfforddi a’u mentora ar o bryd gan gyn-Gwnsler Seneddol
profiadol.

Fel rhan o’r broses hon o ystyried pecyn ehangach o fesurau i wella capasiti,
mae’n rhesymol ystyried ymchwilio i ba mor ymarferol y byddai manteisio ar
arbenigedd Swyddfa’r Cwnsler Deddfwriaethol i gynorthwyo Aelodau nad ydynt yn
rhan o’r Llywodraeth. Ni fyddai hyn wedi ei gyfyngu o reidrwydd i’r syniad o
secondiad o Swyddfa’r Cwnsler Deddfwriaethol.

Fodd bynnag, wrth ystyried y mater hwn, mae’n bwysig nodi na ddylai staff gael
eu rhoi mewn sefyllfa a allai arwain at ganfyddiad o wrthdaro buddiannau, a
byddai’n hanfodol bod modd sicrhau cyfrinachedd a didueddrwydd.

Byddai angen bod yn hyderus hefyd na fyddai secondio staff o un sefydliad i’r llall
yn niweidio’n anfwriadol:
e capasiti cyfyngedig Llywodraeth Cymru i lunio gwelliannau a deddfwriaeth

gadarn; na

e chapasiti cynyddol y Comisiwn ei hun (drwy gyfyngu ar gyfleoedd i
gyfreithwyr y Comisiwn ddrafftio deunydd, sy’n elfen bwysig o ran gwella
ein capasiti datblygiedig).

Argymbhelliad 25: Argymhellwn y dylai Comisiwn y Cynulliad sicrhau ei fod yn
cyhoeddi crynodebau o gyfnodau diwygio pob Bil o fewn cyfnod priodol ar 6l
cwblhau trafodion y Cyfnod hwnnw.

Ymateb: Derbyn

Nodaf sylwadau cadarnhaol y Pwyllgor ynghylch Gwasanaeth Ymchwil y Cynulliad
sy’n cynhyrchu crynodebau o welliannau llwyddiannus ar 6l trafodion Cyfnod 2 a,
lle y bo’n briodol, ar 6l cyfnodau diwygio eraill. Cytunaf y dylid cyhoeddi
crynodebau fel mater o drefn ar 6l camau diwygio, i wneud trafodion y Cynulliad
yn hygyrch i gynulleidfa ehangach.

Argymhelliad 27: Rydym yn argymell bod pwyllgorau yn anelu at:

(ilymgorffori trafodaeth am waith craffu ar 61 deddfu wrth gynllunio’r gwaith
craffu cyffredinol ar Filiau unigol a gyfeirir atynt gan y Pwyllgor Busnes;

(iailedrych ar eu dull arfaethedig o weithredu ar 6l i Gyfnod 4 gael ei orffen,
gan ystyried materion a gododd yn ystod y broses graffu.

Ymateb: Derbyn (i'r graddau y mae’n ymwneud a Chomisiwn y Cynulliad)

Mae argymhelliad y Pwyllgor ar graffu ar 6l deddfu yn berthnasol, ac mae’r
adroddiad yn tynnu sylw at werth y gwaith craffu ar 61 deddfu a wnaeth y Pwyligor
lechyd a Gofal Cymdeithasol ar Fesur lechyd Meddwl! (Cymru) 2010, sy’n
ddefnyddiol. Fel corff seneddol newydd, mae’n arbennig o bwysig ein bod yn
penderfynu a yw deddfwriaeth a basiwyd yn flaenorol wedi cyflawni’r canlyniadau
a fwriadwyd, a pha wersi y gallwn eu dysgu o hynny.

Yn amlwg, mae’n briodol y dylai pwyllgorau unigol benderfynu ar lefel a natur y
gwaith craffu ar 6l deddfu y maent yn dymuno ei wneud. Rwy’n cytuno a’r sylw yn
yr adroddiad efallai y gallai pwyllgorau’r Cynulliad, wrth lunio adroddiadau
etifeddiaeth a phapurau, nodi Deddfau a allai elwa yn arbennig o graffu ar ol
deddfu yn y Pumed Cynulliad.

Rwyf hefyd o’r farn y byddai’n rhesymol cynnwys yr argymhélliad hwn fel arfer
gorau yn y canllawiau ar gyfer pwyllgorau ynghylch pennu dull gweithredu o ran
deddfwriaeth yn y Pumed Cynulliad.

Argymbhelliad 28: Rydym yn argymell bod Llywodraeth Cymru a Chomisiwn y
Cynulliad yn adolygu eu dulliau o ymgysylltu &’r cyhoedd am y broses
ddeddfwriaethol, ac yn cyhoeddi canlyniad eu hadolygiadau erbyn y Pumed
Cynulliad.

Ymateb: Derbyn (i’r graddau y mae’n ymwneud a Chomisiwn y Cynulliad)

Fel y dywedais wrth roi tystiolaeth lafar i’r Pwyllgor, rwy’n credu’n gryf fod yn
rhaid i bobl Cymru gael cyfle i gymryd rhan yn y broses ddeddfwriaethol. Mae’r
cyfreithiau sy’n cael eu cyflwyno gan y Cynulliad yn ymwneud a phobl Cymru, ac
os na all y bobl hynny gael dweud eu dweud, ni fydd y cyfreithiau yn addas i’r
diben yn y pen draw.

Yn sgil argymhelliad y Pwyllgor, mae swyddogion y Cynulliad eisoes wedi cyfarfod
a chydweithwyr yn Llywodraeth Cymru i ystyried cyfleoedd o ran gweithgarwch
ymgysylltu deddfwriaethol er mwyn ategu ein gilydd yn well, neu efallai gydlynu
ein hymdrechion yn hyn o beth. Rydym wrthi’n cyflwyno rhaglen gynhwysfawr o
welliannau i'r wefan, i’'w gwneud yn haws deall a dilyn sut i gael mynediad aty
gyfraith a’'r broses o ddatblygu’r gyfraith. Rydym yn bwriadu cynyddu a gwella
ymhellach y cyfleoedd i’'r cyhoedd ymgysylltu a'r broses ddeddfu mewn pryd ar
gyfer y Pumed Cynulliad. Caiff adroddiad sy’n amlinellu casgliadau ac
argymhellion yr adolygiad ei gyhoeddi erbyn mis Mai 2016.

Nid yw hyn yn golygu nad yw Comisiwn y Cynulliad eisoes wedi ceisio gwella ei
ddull o ymgysylltu a’r cyhoedd. Fel rhan o’i ymgyrch i ddatblygu ffyrdd mwy
effeithlon ac effeithiol o weithio, mae Comisiwn y Cynulliad wedi hwyluso

prosesau mewnol parhaus ar gyfer rhannu ac adolygu arfer da, gan gynnwys arfer
da o ran ymgysylltu a’r cyhoedd ynghylch y broses ddeddfwriaethol. O ganlyniad i
hynny, mae swyddogion cyfathrebu bellach yn rhoi opsiynau i aelodau pwyllgor yn
rheolaidd o ran cynnwys y cyhoedd wrth ystyried Biliau fel mater o drefn. Mae’r
cynigion bob amser wedi eu teilwra i fanylion polisi penodol y Bil, awch yr Aelodau
i glywed gan gynulleidfaoedd penodol, a’r ffordd orau o gyfathrebu a’r bobl
hynny, sydd fel arfer yn gyfuniad o gyswllt ar-lein ac ymgysylltu wyneb yn wyneb.
Mae enghreifftiau da o’r gwaith hwn yn cynnwys:

defnyddio ‘vignettes’ (senarios) yn ystod y grwpiau ffocws gyda'r gymuned

sipsiwn a theithwyr fel rhan o ystyriaeth y Pwyllgor Cymunedau,

Cydraddoldeb a Llywodraeth Leol o’r Bil Tai (Cymru); a

- gweithdai deddfwriaeth cyn cyflwyno’r Bil Trais ar sail Rhywedd, Cam-drin

Domestig a Thrais Rhywiol (Cymru) i addysgu rhanddeiliaid perthnasol a’u

hysbrydoli i gymryd rhan yn y broses.
Prin yw’r amser sydd ar gael i bwyllgorau ystyried deddfwriaeth, ac mae hynny’'n
cyfyngu ar ein gallu i ymgysylltu a rhagor o bobl fel rhan o’r gwaith hwn. Os bydd
gan bwyllgor 10 wythnos i ystyried egwyddorion cyffredinol Bil, gall hynny adael
cyn lleied a thair wythnos iddo gynllunio a chyflawni gwaith ymgysylltu a
dadansoddi barn y cyhoedd ynghylch materion a all fod yn rhai cymhleth ac
anodd. Gallai fod yn fuddiol ehangu’r cyfnod ar gyfer trafodaethau Cyfnod 1,
ynghyd a gwerthfawrogi effaith yr amser y cyflwynir Biliau ar y broses o
ymgysylltu a'r cyhoedd (e.e. pennu toriad y Nadolig fel cyfnod ar gyfer ymgysylitu
a’r cyhoedd ynghylch egwyddorion y Bil Trawsblannu Dynol (Cymru)).

Argymhelliad 29: Rydym yn argymell bod Comisiwn y Cynulliad yn gweithio’n
agos gyda’r Archifau Gwladol a Llywodraeth Cymru i wella hygyrchedd
testunau deddfwriaethol Cymru. Fel rhan o’r broses hon, dylai Comisiwn y
Cynulliad gyflwyno adroddiad i'r Pwyligor hwn ar y camau y mae’n bwriadu
eu cymryd cyn diwedd y Pedwerydd Cynulliad.

Ymateb: Derbyn (i’r graddau y mae’n ymwneud & Chomisiwn y Cynulliad)

Cytunaf yn llwyr a sylwadau’r Pwyllgor fod hygyrchedd y gyfraith yn fater
allweddol i bawb sy’n ymwneud &’r gwaith o’i llunio. Fel y soniais mewn
tystiolaeth i'r Pwyllgor, ac yn fy ymateb i ymgynghoriad Comisiwn y Gyfraith ar
ffurf a hygyrchedd y gyfraith sy’n berthnasol i Gymru, mae’n hanfodol, o ran
democratiaeth, bod dinasyddion yn deall y cyfreithiau sy’n berthnasol iddynt.
Rhagwelaf y gall adroddiad arfaethedig Comisiwn y Gyfraith fod yn ddylanwad
pwysig ar wella hygyrchedd testunau deddfwriaethol.

Mae swyddogion Comisiwn y Cynulliad yn trafod ffyrdd posibl y gallai Comisiwn y
Cynulliad gefnogi ymdrechion i ddiweddaru’r wybodaeth a geir ar y wefan
legislation.gov.uk gyda’r Archifau Gwladol. Y wefan hon, a gaiff ei chynnal gan yr
Archifau Gwladol, yw’r gronfa ddata gwe-hygyrch swyddogol o gyfraith statud y
Deyrnas Unedig (gan gynnwys deddfwriaeth a basiwyd gan Gynulliad Cenedlaethol
Cymru). Mae’r ffaith ei bod yn wefan sydd ar gael i bawb, am ddim, yn golygu fod
ganddi rél hanfodol o ran galluogi’r cyhoedd i gael mynediad at y cyfreithiau sy’n
effeithio arnynt. Bydd diweddaru ei chynnwys gydag effeithiau deddfwriaeth yn
galluogi’r cyhoedd i chwilio am y deddfau sy’n berthnasol iddynt a’u canfod yn
rhwyddach.

Hefyd, mae swyddogion yn trafod gyda Llywodraeth Cymru sut y gallai Comisiwn y
Cynulliad, o bosibl, gefnogi’r gwaith o ddatblygu’r wefan www.law.gov.wales yn y
dyfodol, sef gwaith ar y cyd rhwng Llywodraeth Cymru a Westlaw UK, sy’n ceisio
darparu naratif esboniadol a sylwebaeth ar holl feysydd y gyfraith a ddatganolwyd
i Gymru. Mae cynlluniau hefyd i wella dulliau o lywio ar wefan y Cynulliad,
www.cynulliad.cymru.

Yn y flwyddyn ariannol bresennol, mae Comisiwn y Cynulliad yn buddsoddi i
uwchraddio’r feddalwedd ddeddfwriaeth a fydd yn ein galluogi ni i gyhoeddi
fersiynau mwy chwiliadwy (a darllenadwy gan beiriant) o ddogfennau
deddfwriaethol (gan gynnwys rhestrau, biliau a deddfau), a fydd yn fwy hygyrch i
ystod ehangach o randdeiliaid allanol.

Argymbhelliad 32: Rydym yn argymell bod Comisiwn y Cynulliad yn buddsoddi
adnoddau i gasglu data sy’n berthnasol i weithrediad a swyddogaeth y
broses graffu yn y Cynulliad fel ffordd o hwyluso’r broses o wneud
penderfyniadau a sicrhau y gwneir defnydd effeithlon o amser ac adnoddau
wrth ddarparu gwasanaethau i Aelodau’r Cynulliad.

Ymateb: Derbyn

Rwy’n cytuno a sylwadau’r Pwyllgor bod data cadarn yn nodwedd bwysig wrth
wneud penderfyniadau gwybodus.

Yn sgil adroddiad y Pwyllgor, mae swyddogion Comisiwn y Cynulliad wedi cynnal
dadansoddiad 6l-weithredol o ddata, sy’n golygu y gellir darparu gwybodaeth ar
sawl mater penodol a godwyd yn adroddiad y Pwyllgor, gan gynnwys "nifer y Biliau
sy’n destun craffu ar 6l y broses ddeddfu; faint o’'r amser sydd ar gael a
ddefnyddir gan bwyllgorau, a faint o amser a ddefnyddir gan bwyllgorau ar gyfer
craffu ar bolisi a deddfwriaeth".'

Mae pwyllgorau’r Cynulliad hwn wedi cynnal gwaith craffu ar 6l deddfu ar
ddeddfwriaeth a ganlyn:

'Y Pwyllgor Materion Cyfansoddiadol a Deddfwriaethol, Deddfu yng Nghymru, Hydref 2015, Paragraff 391.

7



a

Llywydd
Presiding Officer

b

e Mesur Dysgu a Sgiliau (Cymru) 2009;

o Mesur lechyd Meddwl (Cymru) 2010;

e Deddf Teithio Llesol (Cymru) 2013;

o Deddf Rheoli Ceffylau (Cymru) 2014;

o Deddf Cyllid y Gwasanaeth lechyd Gwladol (Cymru) 2014.

O ran faint o amser a ddefnyddir gan bwyllgorau, mewn dadansoddiad 6l-
weithredol o agendau pwyllgorau rhwng mis Medi 2014 a mis Awst 2015,
gwelwyd bod 78.37 y cant o ‘slotiau’ ar gyfer cyfarfodydd pwyllgor yn ystod yr
wythnos waith wedi cael eu defnyddio ar gyfer busnes ffurfiol neu anffurfiol
rhwng mis Medi 2014 a mis Awst 2015. Roedd y dadansoddiad yn tybio bod
‘slotiau’ ar gael ar ddydd Llun, bore Mawrth, prynhawn dydd Mercher, bore lau a
phrynhawn dydd lau.?

Edrychodd yr un dadansoddiad o agendau pwyllgorau ar y gwahaniaeth rhwng yr
amser a dreuliwyd yn craffu ar bolisi a’r amser a dreuliwyd yn craffu ar
ddeddfwriaeth y Llywodraeth, a chanfod bod tua dwy awr o graffu ar bolisi ar
gyfer pob awr o graffu ar ddeddfwriaeth yn ystod y cyfnod hwn.? Nododd yr un
dadansoddiad amrywiaeth sylweddol rhwng y pwyllgorau o ran y cydbwysedd
rhwng craffu ar bolisi a chraffu ar ddeddfwriaeth. Nid oedd unrhyw ddeddfwriaeth
gan rai pwyllgorau i’'w hystyried yn ystod y cyfnod hwn (er enghraifft y Pwyligor
Menter a Busnes). Roedd yn rhaid i rai eraill drefnu llawer mwy o amser ar gyfer
trafod deddfwriaeth na thrafod polisi (er enghraifft, y Pwyllgor Cymunedau,
Cydraddoldeb a Llywodraeth Leol a oedd yn treulio 2.7 awr yn craffu ar
ddeddfwriaeth ar gyfer pob awr o graffu ar bolisi).

Bydd swyddogion Comisiwn y Cynulliad hefyd yn ystyried y ffordd orau o
ddefnyddio ein systemau i gasglu gwybodaeth o ddydd i ddydd yn ystod y Pumed

2Defnyddiwyd 308 o'r 393 o ‘slotiau’ a oedd ar gael. Nid oedd y dadansoddiad hwn yn ystyried busnes ffurfiol neu
anffurfiol sy’'n digwydd y tu allan i slotiau penodedig y pwyllgorau. Cafodd cyfarfodydd ffurfiol na gynhaliwyd oherwydd
gweithredu diwydiannol eu trin fel slotiau heb eu ddefnyddio. Os na ddefnyddiwyd slotiau am fod pwyllgor wedi dewis
peidio d chyfarfod am ei fod yn cwrdd yn ddiweddarach yr wythnos honno (h.y. y tu allan i'r slotiau a drefnwyd), cafodd y
rheini eu trin fel slotiau heb eu defnyddio hefyd.

*Mae hyn yn seiliedig ar y ffaith i 25,142 munud o amser gael ei neilltuo ar yr agenda ar gyfer craffu ar bolisi, 0 gymharu a
12,317 munud ar gyfer craffu ar ddeddfwriaeth y Liywodraeth (mae’r munudau hyn yn cynnwys amser a drefnwyd ar gyfer
cyfarfodydd ond a ddefnyddiwyd ar gyfer casglu tystiolaeth anffurfiol). Mae hyn yn rhoi cymhareb cymharol o 2.04124:1.
Trefnwyd 1,808 munud arall 0 amser agenda ar gyfer craffu ar ddeddfwriaeth anllywodraethol. O gynnwys deddfwriaeth
anllywodraethol, y gymhareb yw 1.77996:1.

Cynulliad, er mwyn lleihau’r angen i wneud gwaith dadansoddi neu samplu 6l-
weithredol.

Argymhelliad 33: Rydym yn argymell bod Llywodraeth Cymru yn gweithio’n
agos gyda’r cwmni sy’n darparu’r feddalwedd ddeddfwriaeth a Chomisiwn y
Cynulliad i sicrhau ei bod yn canfod ateb i’r problemau a nodwyd.

Ymateb: Derbyn (o ran Comisiwn y Cynulliad)

Bydd swyddogion Comisiwn y Cynulliad yn parhau i weithio gyda Llywodraeth
Cymru i ddod o hyd i atebion i’r problemau y mae wedi’u nodi.

Sefydlodd y ddau gorff Grwp Defnyddwyr Meddalwedd Deddfwriaeth yn
ddiweddar, gyda’r bwriad o rannu arfer da a chreu fforwm ar gyfer trafod
materion a phroblemau wrth iddynt godi. Cynhaliwyd cyfarfod cyntaf y grivp hwn
ar 20 Hydref 2015.

Hefyd, mae trafodaethau ar y gweill rhwng y ddau gorff i gytuno ar Femorandwm
Cyd-ddealltwriaeth, sy’n nodi’r trefniadau a’r camau gweithredu y maent wedi
cytuno’n wirfoddol i gadw atynt a’u gweithredu o ran parhau i ddefnyddio’r
feddalwedd ddeddfwriaeth bresennol.



